
Letsatsi lengwe Khudu e ne e tsamaya mo 
nageng e ntse e batla.

Ya leba kwa kgakala mme ya pelekanyetsa 
tlhaga leitlho.

Kgopa ya botsa ya re, “A o batla 
sengwe?”

“Ee, ke batla ntlo ya me.

A o e bone?”

tortoise-finds-his-home_interior.indd   7 2016/05/05   12:56:05 PM



“Nnyaa, ga ke a e bona. Ke tla go thusa go e 
batla!”

Kgopa ya palama mo kgapeng ya Khudu. 
Khudu ya tsamaya kgopa e le mo 
mokwatleng wa yone.

Ba nna ba batla, mme ba se ka ba bona ntlo.

Thaga ya botsa ya re, “A o batla sengwe?”

Ee, re batla ntlo ya ga Khudu. A o e bone?”

“Nnyaa, ga ke a e bona. Ke tla lo thusa go e batla!”

Thaga ya tsharolola diphuka tsa yone me ya fofa.

“O tsamaya ka bonako!” Khudu ya goa jalo.

“Go siame, ke tla tlola-tlola.”

Khudu ya tswelela go tsamaya le Kgopa mme Thaga 
ya kotama mo kgapeng ya gagwe. Ba nna ba batla, 
mme ntlo ya se ka ya bonala.

tortoise-finds-his-home_interior.indd   12 2016/05/05   12:56:14 PM



tortoise-finds-his-home_interior.indd   13 2016/05/05   12:56:15 PM



“Khukhwana ya botsa ya re, “A lo batla sengwe?” 

“Ee, re batla ntlo ya ga Khudu. A o e bone?”

“Nnyaa, ga ke a e bona. Ke tla lo thusa go e 
batla!”

Khukhwana ya tlolela mo kgapeng ya ga 
Khudu. Khudu ya tsamaya Kgopa le Thaga 
le Khukhwana di le mo mokwatleng wa 
yone.

Ba nna ba batla, mme ntlo ya se ka ya 
bonala.

Pheshwana ya simolola go foka.

“Peba ya botsa ya re, “A lo batla sengwe?”

“Ee, Peba.  Ke batla ntlo ya me. A o e bone?”

“Nnyaa, ga ke a e bona. Ke tla go thusa go e batla!”

tortoise-finds-his-home_interior.indd   18 2016/05/05   12:56:21 PM



tortoise-finds-his-home_interior.indd   19 2016/05/05   12:56:22 PM



Peba ya tlolela mo mokwatleng wa ga Khudu.

Khudu ya tswelela go tsamaya Kgopa le Thaga le 
Khukhwana le Peba di le mo mokwatleng wa yone.

Ba nna ba batla, mme ntlo ya se ka ya bonala.

Phefo ya phailela matlhare fa fatshe mme ya 
dira setsokotsane ka one go dikologa Khudu.

Phefo ya gakala ka iketlo. Loapi lwa ntshofala.

Khudu ya kgwa mowa ya re, “Tota ntlo ya me 
e kae?”

Ga utlwala tumo ya maru kwa dithoteng. 
Dikgadima tsa benya kgakalanyana. Pula ya 
simolola go rotha.

“Tota ntlo ya ga Khudu e kae?” Kgopa le 
Thaga le Khukhwana le Peba ba botsa jalo.

Phefo ya foka ya tsokotsa le go phaila 
Kgopa le Thaga le Khukhwana le Peba 
go tswa mo mokwatleng wa ga Khudu.

“Banna!” Khudu ya tswirinya jalo ka 
letshogo mme ya gonyela mo teng ga 
kgapetla ya yone.  

Go ne go le bothitho mo teng ga yone e 
ntse monate.

“Aha, ntlo ya me!”

“Ntlo ya ga Khudu ke e!”

